
بە فەرمانی مسرور بارزانی سەرۆك وەزیرانی هەرێمی كوردستان، لە كۆتایی مانگی رابردوو )2019/9/26(، 
بۆ یەكەم جار لە هەرێمی كوردستاندا خانمێك پۆستی سەرۆكی زانكۆی هەڵەبجەی وەرگرت. هاووڵاتیانیش 

دوای دەست بەكاربوونی پ.ی.د.مەهاباد كامل عەبدوڵا وەك سەرۆكی زانكۆی هەڵەبجە، بە گەرمی پێشوازی 
لەو بڕیارە دەكەن و بە رچەشكێنی و بەهادانی زیاتر بە تواناكانی خانمان لە قەڵەمی دەدەن. بەشدار بووانی ئەم 

راپۆرتەی گوڵان لەو بارەیەوە را و سەرنجی خۆیان دەخەنەڕوو. 

گوڵان: كۆمەڵایەتی

بۆ یەكەم جار خانمێك دەبێتە سەرۆكی زانكۆ
هاووڵاتیان بە گەرمی 

پێشوازی لەو بڕیارە دەكەن

لـــە هەرێمـــی كوردســـتان تـــا ئێســـتا )16( زانكـــۆی 
ــارەكانی  ــەر شـ ــوون بەسـ ــە دابـــەش بـ ــە، كـ حكومـــی هەیـ
ئەنجومەنێكـــی  دەســـتەو  دو  هـــاوكات  كوردســـتاندا، 
حكومیـــش هەیـــە، كـــە ئەوانیـــش بەپێیـــی پســـپۆڕی 

كارەكانیـــان ڕایـــی دەكـــەن:
زانكـــۆ  یاســـای  ڕۆشـــنایی  لەبـــەر  شـــێوە  بەهەمـــان 
پەســـند  كوردســـتان  پەرلەمانـــی  لـــە  كـــە  تایبەتـــەكان 
كـــراوە، تـــا ئێســـتا )19( زانكـــۆی تایبـــەت لـــە شـــارەكانی 

كراونەتـــەوە. كوردســـتان 
لـــە نووســـراوێكدا كـــە رۆژی 2019/9/26 دەرچـــووە و 
ــرور  ــووە و واژووی مسـ ــوڵان كەوتـ وێنەیەكـــی دەســـت گـ
كوردســـتان( هەرێمـــی  وەزیرانـــی  )ســـەرۆك  بارزانـــی 
ی لەســـەرە، تێیـــدا هاتـــووە: »پاڵپشـــت بـــە فەرمانـــی 
هەرێمـــی ژمـــارە 49ی لـــە 2019/8/28، بڕیارمانـــدا 
ـــدوڵا(  ـــاد كامـــل عەب ـــز )پ.ی.د.مەهاب ـــی بەڕێ ـــە دانان ب
ــەی  ــەو فەرمانـ ــە.« ئـ ــۆی هەڵەبجـ ــەرۆكی زانكـ ــە سـ بـ
ســـەرۆك وەزیـــران رەنگدانـــەوەی بەرچـــاوی لـــە نـــاو میدیـــا 

ــوو.  ــدا هەبـ ــەقامی كوردیـ و شـ
ـــان ســـلێمان ســـكرتێری یەكێتـــی  ـــەوە د. ڤی ـــەو بارەی هـــەر ل
ئافرەتانـــی كوردســـتان، دەڵێـــت: »بـــە فەرمانـــی ســـەرۆكی 
مســـرور  رێـــزدار  كوردســـتان  هەرێمـــی  حكومەتـــی 
ــە  ــەرۆكی زانكـــۆی هەڵەبجـ بارزانـــی، ئافرەتێـــك وەك سـ
ــەت  ــەرۆكی حكومـ ــارەی سـ ــەم بڕیـ ــرا، ئـ ــان كـ دەستنیشـ
جێـــگای دەستخۆشـــی و پێزانینـــە لەلایـــەن ئافرەتانـــی 
لـــە  ئێســـتا  تـــا  لەبەرئـــەوەی  ئەمـــەش  كوردســـتانەوە، 
ـــرەت نەگەیشـــتووە  هەرێمـــی كوردســـتان وەك پێویســـت ئاف
ــدە  ــەركردایەتیكردنی ناوەنـ ــە سـ ــاردان لـ ــوێنی بڕیـ ــە شـ بـ
بوونـــی  ســـەرەڕای  ئەكادیمییـــەكان،  و  زانســـتی 
ئافرەتـــی ئەكادیمـــی و بەتوانـــا و خـــاوەن پســـپۆڕی و 
ـــاڵی ٢٠١٨  ـــە س ـــك ل ـــی ئامارێ ـــە پێ ـــەوەی ب ـــەرەڕای ئ س
رێـــژەی  كچـــان  بەكالۆریـــوس  خوێندنـــی  بـــواری  لـــە 
ئاســـتی  لەســـەر  بەداخـــەوە  بـــەڵام  پێكدەهێنـــن،   %٥٢
ــە  ــەم رێژەیـ ــەكان ئـ ــەزراوە ئەكادیمییـ ــەركردایەتیی دامـ سـ
رەنگـــی نەداوەتـــەوە و تائێســـتا دەرفەتـــی یەكســـان بـــۆ 
ئافرەتانـــی ئەكادیمـــی نەڕەخســـاوە، تـــا توانـــای خۆیـــان 
ـــارەی ســـەرۆكی  ـــەم بڕی ـــوارە گرنگـــە. ئ ـــەو ب بســـەلمێنن ل
ـــپاندنی  ـــۆ چەس ـــردن ب ـــە كارك ـــە ب ـــەت بەردەوامیدان حكوم
یەكســـانی لـــە ســـەرجەم بـــوارەكان كـــە چەندیـــن ســـاڵە 
حكومەتـــی هەرێـــم كاری لەســـەر دەكات و هەنگاوێكـــە 
ــە  ــدەری لـ ــی جێنـ ــەوەی كەلێنـ ــتەی كەمكردنـ ــە ئاراسـ بـ
ــی  ــتی و ئەكادیمییەكانـ ــدە زانسـ ــاری ناوەنـ ــەی بڕیـ پێگـ
ئەكادیمیـــی  ســـەركردەی  دەركەوتنـــی  و  كوردســـتان 
ئافـــرەت و هەنگاونانـــە بـــە ئاراســـتەی رەوتـــی شارســـتانی 
ـــوای ســـەركەوتن  ـــڕای هی ـــدا، وێ ـــە جیهان ـــی ل و مرۆڤایەت
بـــۆ بەڕێـــز پ.ی.د.مەهابـــاد كامـــل عەبـــدوڵا كـــە ئـــەو 

بەرپرســـیاریەتییە گرنگـــەی وەرگرتـــووە.«

دارا محەمـــەد عەلـــی وەزیـــری پێشـــووی حكومەتـــی 
بـــە  بـــووە و قوتابیـــی دكتۆرایـــە و ســـەبارەت  هەرێـــم 
هەمـــان پـــرس هێمـــا بـــۆ ئـــەوە دەكات، »دانانـــی ئافرەتێـــك 
هەنگاوێكـــی  هەڵەبجـــە  زانكـــۆی  ســـەرۆكی  وەك 
ســـەرەتاییەكانی  مافـــە  لـــە  بەشـــێكە  و  گرنگـــە  زۆر 
ئافرەتانـــی ئەكادیمـــی كـــە لـــە بـــوارە ئەكادیمییـــەكان 
بەرپرســـیارێتییان هەبێـــت، ئـــەو هەنـــگاوە بـــە هەنگاوێكـــی 
و  بمانـــەوێ  چونكـــە  هەژماركـــردن،  دێتـــە  پێویســـت 
هەرێمـــی  لـــە  خوێنـــدن  ناوەندەكانـــی  لـــە  نەمانـــەوێ 
ـــن، كاتێـــك  كوردســـتان نیـــوەی زیاتـــری خوێنـــدكاران كچان
ســـەرۆكی زانكـــۆ ئافـــرەت بێـــت، ئـــەوە دەبێتـــە هاندەرێكـــی 
ــتن و  ــۆ پێگەیشـ ــە بـ ــدكار كـ ــی خوێنـ ــۆ كچانـ ــەورە بـ گـ
بەرەوپێشـــچوونیان لـــە رەوتـــی خوێنـــدن و زانســـت زیاتـــر 
متمانەیـــان بـــە خۆیـــان هەبێـــت. بـــۆ ئـــەو مەبەســـتەش دەبـــوو 
زۆرێـــك لـــە خانمانـــی ئەكادیمـــی ســـەرۆك و لێپرســـراوی 
ـــی  ـــەوە كەمی ـــت: »بەداخ ـــاوكات دەڵێ ـــن.« ه زانكـــۆكان ب
ـــەیەكی  ـــەكان كێش ـــدە ئەكادیمیی ـــە ناوەن ـــرەت ل ـــژەی ئاف رێ
تەنیـــا 18%ی دامـــودەزگا زانســـتییەكان  جیهانییـــە و 
بەرپرســـەكانیان ئافرەتـــن، لـــە وڵاتانـــی عەرەبـــی 7%ی 
بـــەر ئافـــرەت كەوتـــووە. ئەگـــەر ســـەیری داتـــاكان بكەیـــن، 
دەبینیـــن زۆرتریـــن بەرپرســـی ئەكادیمـــی و زانســـتی لـــە 
وڵاتـــە یەكگرتووەكانـــی ئەمریكایـــە كـــە رێـــژەی %30 
ی ئافرەتانـــن، واتـــە لەوێـــش رێژەكـــە كەمـــە و هێشـــتا 
نەگەیشـــتۆتە 50%. بـــۆ هەرێمـــی كوردســـتانیش ئەمـــە 
ـــوادارم شـــتی باشـــتر و كاری  هەنگاوێكـــی گرنگـــە و هی
گەورەتـــری بـــەدوادا بێـــت، بـــۆ ئـــەوەی كچـــان ئینجـــا ژنـــان 
ـــە ســـەركەوتوویی  ـــە كۆمەڵگـــە ب ـــان ل ـــی خۆی ـــن رۆڵ بتوان
بگێـــڕن، هیـــوادارم حكومەتـــی هەرێمـــی كوردســـتان لـــە 
هەمـــوو بـــوارە جیاجیاكانـــدا ئـــەو لایەنانـــە لەبیـــر نـــەكات 

كـــە ئافـــرەت دەتوانێـــت تێیـــدا رۆڵـــی كارا ببینێـــت.«
بـــۆ  ئێمـــە  رێكخـــراوی  بەڕێوەبـــەری  بەهـــار عەلـــی   
پۆســـتی  پێدانـــی  رایوایـــە:  مرۆیـــی،  گەشـــەپێدانی 
ـــە ئافرەتێـــك، دەســـتكەوتێكی دیكەیـــە  ســـەرۆكی زانكـــۆ ب
كـــە ئافرەتانـــی كوردســـتان بەدەســـتیان هێنـــاوە. هـــاوكات 
دەڵێـــت: »وەكـــو رێكخـــراوی ئێمـــە بـــۆ پرســـە مرۆییـــەكان و 
ـــە رێكخـــراوی ئاشـــتیی  ـــد رێكخراوێكـــی دیكـــە لەوان چەن
ژنـــان، زۆر دەمێكـــە كار لەســـەر ئـــەو بابەتـــە دەكەیـــن، كـــە 
بۆچـــی دەبێـــت لـــەم هەمـــوو زانكۆیـــەی كـــە لـــە هەرێمـــی 
كوردســـتادا بوونیـــان هەیـــە، ئافرەتێـــك ســـەرۆك نەبێـــت؟ 
ــری  ــە هەڵگـ ــە كـ ــان هەیـ ــان ژنمـ ــە دەیـ ــدا ئێمـ ــە كاتێكـ لـ
بڕوانامـــەی بـــەرزی دكتۆرا و پڕۆفیســـۆرن، خۆشـــبەختانە 
ــە  ــەت تەكانێكـــی دیكـ ــەو هەنـــگاوە گرنگـــەی حكومـ ئـ
لـــە كوردســـتان دەدات،  بـــە بزووتنـــەوەی فێمەنیســـتی 
ئـــەوەش ئـــەوە دەســـەلمێنێت كـــە كۆمەڵگـــە بـــەو قەناعەتـــە 
گەیشـــتووە كـــە ژنانیـــش دەتوانـــن ســـەركەوتووانە ئیـــدارە و 

ســـەرۆكایەتیی دامـــودەزگا گرنگـــەكان بكـــەن.«

ئەم بڕیارەی سەرۆكی حكومەت 
بەردەوامیدانە بە كاركردن بۆ 

چەسپاندنی یەكسانی لە سەرجەم 
بوارەكان كە چەندین ساڵە 

حكومەتی هەرێم كاری لەسەر 
دەكات 

لە هەرێمی كوردستان نیوەی 
زیاتری خوێندكاران كچانن، 

كاتێك سەرۆكی زانكۆ ئافرەت 
بێت، ئەوە دەبێتە هاندەرێكی 

گەورە بۆ كچانی خوێندكار كە بۆ 
پێگەیشتن و بەرەوپێشچوونیان 

لە رەوتی خوێندن و زانست زیاتر 
متمانەیان بە خۆیان هەبێت

هیوادارم حكومەتی هەرێمی 
كوردستان لە هەموو بوارە 

جیاجیاكاندا ئەو لایەنانە لەبیر 
نەكات كە ئافرەت دەتوانێت تێیدا 

رۆڵی كارا ببینێت

ئافرەتێكی بەساڵاچوو:
بووكەكانم دەڵێن ئەگەر لە دەست و پێ 
بكەویت بەخێوت ناكەین و فڕێت دەدەین

دایكان و باوكان مەینەتیی زۆر دەچێژن، هەتا بتوانن منداڵانی خۆیان بە باشترین 
شێواز پەروەردە بكەن. ئەوان هەتا دواساتی ژیانیان هەوڵ دەدەن، بۆ ئەوەی 

داهاتوویەكی گەش بۆ رۆڵەكانیان دروست بكەن، بەڵام لە كاتی پیری و بەساڵاچووندا 
زۆر جار منداڵەكانیان لە بری قەرەبووكردنەوەی رەنج و ماندووبوونیان، لێیان بێزار 

دەبن، تا ئەو راددەیەی كە ناچار دەبن پەنا بۆ خانەی بەساڵاچووان ببەن. لەگەڵ 
ئەوەشدا هەر خەمی منداڵ بەرۆكیان بەرنادات، هەتا ئەو ساتەی خاك لە ئامێزیان 
دەگرێت. لەم دیدارەشدا ئافرەتێكی بەساڵاچوو باسی ژیان و ئاریشەكانی خۆی بۆ 

گۆڤاری گوڵان دەكات.    
گوڵان: كۆمەڵایەتی

بـــە  و  بـــەرە  لـــە  رەشـــی  ســـەرتاپا  جلوبەرگێكـــی 
داپۆشـــیوە.  خـــۆی  ســـپیی  پرچـــی  لەچكەكـــەی 
چاوەكانـــی پـــڕن لـــە نیگەرانـــی و هێڵەكانـــی تەمـــەن 
نێوچـــەوان و گۆنـــا و چەناكـــەی پڕلـــۆچ كـــردووە. 
فرمێســـك  دەكات  منداڵەكانـــی  باســـی  كاتێـــك 
ـــی دایكێكـــی  ـــەوە دیمەن ـــت. ئ ـــێ هەڵدەچنێ تەنگـــی پ
ــووڵ«  ــە رەسـ ــە »خەدیجـ ــۆی بـ ــە خـ ــاڵاچووە كـ بەسـ
ــە  ــی لـ ــرد، تەمەنـ ــی كـ ــۆی باسـ ــێنێت. وەك خـ دەناسـ
70 ســـاڵ تێپەڕیـــوە و ژیانیشـــی هـــەوراز و نشـــیوی 
ـــج  ـــا گەن ـــەوە دەڵێـــت: »هەت ـــەو بارەی ـــووە. هـــەر ل زۆر ب
بـــووم، هیـــچ خۆشـــیم نەدیـــت، مێردەكـــەم لەگەڵـــم 
بتاشـــن،  ســـەرم  ئێســـتا  ئەگـــەر  بـــوو،  تونـــد  زۆر 
ئینجـــا دەزانـــن مێردەكـــەم چەنـــد زاڵـــم بـــووە لەگەڵـــم، 
ســـەرم هەمـــوو نیشـــانەی شـــكانەكانی هـــەر پێـــوە 
مـــاوە كـــە هەمـــوو جـــار بـــە دار حەیزەرانەكـــەی لێـــی 
دەدام، هەشـــت منداڵـــی ســـەركە و بنكەمـــان هەبـــوو، 
رۆژێـــك تێـــر و دوو رۆژ برســـی بوویـــن، مێردەكـــەم 

كاری  زاواكـــەی  لەگـــەڵ  دواتـــر  بـــوو،  دووكانـــدار 
عەقاراتـــی دەســـتپێكرد، هەتـــا وای لێهـــات دەوڵەمەنـــد 
بـــوو. بەیانییـــەك چـــووە دەرەوە و ئێستاشـــی لەگەڵـــدا 
بێـــت، نەگەڕایـــەوە. ســـەرەتا زۆرم خـــەم بـــۆی خـــوارد. 
شـــەو و رۆژ بـــۆی دەگریـــام، جێگـــە نەمـــا بەدوایـــدا 
نەگەڕێیـــن، هەتـــا رۆژێكیـــان یەكێـــك لـــە برادەرەكانـــی 
هـــات و گوتـــی: مێردەكـــەت زینـــدووە و هیـــچ عەیبـــی 
نییـــە، لـــە بەغـــدا ئیـــش دەكات. دوای ئـــەوە زانیمـــان 
لـــەوێ ژنـــی هێناوەتـــەوە، ئیـــدی منیـــش فەرامۆشـــم 
كـــرد، منداڵەكانـــم بـــە كاركـــرن لـــە مـــاڵان گـــەورە كـــرد، 
هەموویانـــم كـــردە ســـاحێبی ژیـــان و ماڵـــی خۆیـــان. 
ـــم،  ـــان دەگرت ـــووك رای ـــرا، كـــوڕ و ب ـــێ ك ـــا ئیشـــم پ هەت
كـــە تاقەتـــم نەمـــا، لانكیـــان پـــێ دەهەژانـــدم و دایەنیـــی 
ـــە وردكانیـــان پـــێ دەكـــردم، كـــە هێـــزی ئەوەشـــم،  منداڵ
ــم  ــەكان پێـ ــەن، بووكـ ــێ دەكـ ــم لـ ــتا بێزاریـ ــا، ئێسـ نەمـ
دەڵێـــن: ئەگـــەر لـــە دەســـت و پـــێ بكـــەوی بەخێـــوت 

ــن.« ــن و فڕێـــت دەدەیـ ناكەیـ

منداڵەكانم بە كاركردن لە ماڵان 
گەورە كرد، هەموویانم كردە 
ساحێبی ژیان و ماڵی خۆیان. 
هەتا ئیشم پێ كرا، كوڕ و بووك 
رایان دەگرتم، ئێستا بێزاریم لێ 
دەكەن

ئەحمـــەد  لەمبارەیـــەوە چالاكـــی مافنـــاس عیمـــاد 
هێمـــا بـــۆ ئـــەوە دەكات كـــە »دایـــك ســـەرچاوەی 
ســـۆز و خۆشەویســـتی و ژیانـــە و ســـۆزی خـــۆی بـــێ 
ـــەردا  ـــە بەرامب ـــی دەبەخشـــێت و ل ـــە مداڵەكان ســـنوور ب
داوای هیـــچ نـــاكات، تەنیـــا بەختەوەریـــی منداڵەكانـــی 
ـــم  ـــی ئێمـــە و دەتوان ـــۆ ژیان نەبێـــت. دایـــك رووناكییـــە ب
ئـــەوە  پێناســـەی  ناتوانێـــت  وشـــەیەك  هیـــچ  بڵێـــم 
ـــە  ـــز و متمان ـــد هێ ـــا چەن ـــەزن ت ـــە دایكـــی م ـــكات ك ب
رووبەڕووبوونـــەوەی  بـــۆ  منداڵەكـــەی  دەبەخشـــێتە 
كێشـــەكانی ژیانـــی، بـــەڵام بەداخـــەوە بەشـــێكی زۆر لـــە 
دایـــكان ئێســـتا بـــێ نـــاز و بـــێ ســـۆز و خۆشەویســـتی 
ــۆ  ــەقامەكان و بـ ــەر شـ ــوون لەسـ ــردن كەوتـ و خزمەتكـ
پەیداكردنـــی ژەمـــە نانێـــك، یـــان بـــۆ دەســـتكەوتنی 
ـــەی  ـــەو دایكان ـــارەی دەرمـــان ســـواڵ دەكـــەن. زۆرن ئ پ
خاوەنـــی كۆمەڵێـــك منداڵـــن، بـــەڵام بەداخـــەوە وەجـــاغ 
كوێـــرن، چونكـــە هیچیـــان ســـوودیان نییـــە بـــۆ دایكیـــان 
و بگـــرە زۆر جـــار توندوتیژییـــان بەرامبـــەر ئەنجـــام 

ـــا  ـــری تەنی ـــووە وەجـــاغ كوێ ـــە راســـتیان گوت دەدەن. بۆی
ئەوەیـــە  بەڵكـــوو  نییـــە،  كـــە منداڵـــت  نییـــە  ئـــەوە 
كۆمەڵێـــك منداڵـــت هەبێـــت و هیچیـــان لـــە تەمەنـــی 
پیـــری بەســـەرت نەكەنـــەوە. بەداخـــەوە بـــەم ســـاڵانەی 
دوایـــی ئەگـــەر ســـەیری دادگا و بنكەكانـــی پۆلیـــس و 
نووســـینگەگانی بەرنگاربوونـــەوەی توندوتیـــژی دژی 
ـــەی  ـــەو دایكان ـــارەی ئ ـــن ژم ـــن، دەبینی ـــان بكەی ئافرەت
ــد زۆرن  ــام دراوە، چەنـ ــەر ئەنجـ ــان بەرامبـ توندوتیژییـ
بەهەمـــان  بەرزبوونەوەدایـــە.  لـــە  رێژەكەشـــیان  و 
شـــێوە رێـــژەی ئـــەو دایكانـــەش كـــە لـــە خانەكانـــی 
بەســـاڵاچووان دادەنرێـــن، لـــە بەرزبوونـــەودان، هـــەر 
چەنـــدە زۆربەیـــان خاوەنـــی منداڵـــن. بۆیـــە پێویســـتە 
لەســـەر هەموومـــان رێـــز لـــە دایكمـــان بگریـــن، ئەگـــەر 
ــن  ــە جوانتریـ ــت بـ ــاون، دەبێـ ــدا مـ ــە ژیانـ ــتا لـ ــا ئێسـ تـ
شـــێوە مامەڵەیـــان لەگـــەڵ بكەیـــن، دەبێـــت ئـــەوەش 
ـــن  ـــن، ناتوانی ـــان بكەی ـــد خزمەتی ـــەر چەن ـــە ه ـــن ك بزانی

ــەوە.« ــان بكەینـ ــووی چاكەكانیـ قەرەبـ

 ئەگەر سەیری دادگا و بنكەكانی 
پۆلیس و نووسینگەگانی 

بەرنگاربوونەوەی توندوتیژی 
بكەین، دەبینین ژمارەی ئەو 

دایكانەی توندوتیژییان بەرامبەر 
ئەنجام دراوە، چەند زۆرن و 

رێژەكەشیان لە بەرزبوونەوەدایە

